Adan lé prèmyé tan, timoun té ka fè jé èvè-y. 
Sa sé té okomansman.  I té sòti rivé é ponmoun pa té savé ola i té sòti, ni kimoun i té yé. Kon po a-y té nwè, moun té ka kwè i  té sòti adan on péyi solèy té ka brilé oséryé ; é alé é vini  a-y an vilaj-la, té ka fè moun sonjé dyab, lèspri é tout konsa.

Lété té ka fann ! Té ni timoun, an kilòt sal é chivé anpichtray, kon tilili, an tout lari a vilaj-la ; é té ni sa osi té ka jouwé adan sé lakou nwè la ki té toujou mouyé.

Prèmyé-la ki té ka vwè-y la, té ka kriyé vèti lézòt é, rivé yo té rivé, yotout té ka pété ri atè, aprésa, toupannan yo té ka fè sanblan ozabwa, yo té ka channda adan sé kaz-la tou ka ri é ka hélé : 

· Anman, anman ! Mi nèg nwè la !

É limenm a-y, mizi an mizi té ka vansé, i té ka tann-yo ka rikanné dèyè rido a founèt.

[…] On jou, sé té an boulanjri-la, on ti gason, lè I vwè-y rantré, enni koré-séré vitman an janm a boug-la ki té ka kyenn men a-y la, é konsisdiré i té vwè on toro déboulé, i mété-y ka hélé : 

· Woooy ! Apa, mi nèg nwè la !

Toutmoun té jenné, yo fè konsidiré yo pa té vwè ayen. Men papa-la paf è ni yonn né dé, i raché timoun-la si janm a-y, i ba-y on kalité palaviré é an menm balan-la, i montré dwèt asi boug-la ki té sòti rantré la :

· Ay di misyé-la bonjou !

[…] Papa-la, li osi té lonii misyé-la lanmen é tout sé madanm-la ki té la la - twa oben kat- fè-y on ti soukwé tèt èvè on bèl tiri.

Le soleil partagé, Joseph Zobel, Présence africaine, 1964
Ka ou ni pou fè ?

1. Maké sa ou konprann parapòt a sa ou li adan sé dokiman-la.

2. Dapré-w poukirézon yo liyanné sé dokiman-la ?

Yonndé konsèy pou’w konprann on tèks : 

1. Li tèks-la yonndé fwa.

2. Mandé-w ès sé on kont, on rakontaj (on rési), on o a on woman, on bokantaj, on témwanyaj etc.

3. Soulinyé tout sé mo-la zò pa ka konprann la. mòs
4. Wouli chak sé fraz-la otila ni mo-la ou pa konnèt la pou éséyé gadévwè si ou ka konprann-li konyéla.

5. Eséyé gadévwè si adan tèks-la ni mo-zouti (connecteurs logiques)

6. Ola istwa-la ka pasé 

7. Chèché sav a ki sé mètpyès-la

8. Ki rèlasyon a yo ? Es adan yo, ni bon moun oben mové ?

9. Ka ki pasé okomansman a istwa-la, ès sé menm sitiasyon-la an bout ?

10. Es istwa-la ka pasé jòdijou oben sé on istwa i ja pasé.

An moman-lasa mandé-w ki tan pou sèvi avè-y ?

